
Жобаның   тақырыбы:
 Көру, есту, сөйлеу бұзылыстары бар балалармен 

коррекциялық – педагогикалық жұмыстар



Жобаның өзектілігі:
              

      Қазақстан Республикасының Президенті Н.Ə.Назарбаевтың Қазақстан  
халқына Жолдауында білім саласына түбегейлі өзгерістер жасауды міндеттеумен 
қатар, нəтижесі – Қазақстандағы адами капитал деңгейінің сапалы өсуін атап 
көрсетті. 
    Қазақстан Республикасының Білім жəне ғылым министрінің 2011 жылғы  
желтоқсанның 12-ндегі №524 бұйрығымен бекітілген.  “Даму мүмкіндіктері 
шектеулі балаларға психологиялық-педагогикалық қолдауды ұйымдастыру” 
бойынша əдістемелік ұсынымдарында психологиялық-педагогикалық қолдау баланы 
білім беру-тəрбиелеу үдерістері жағдайында  дамытуды қамтамасыз ететін көмек пен 
қолдаудың ерекше бір түрі болып табылады жəне əрбір баланың мүмкіндігі мен 
қажеттілігіне сəйкес оны табысты оқыту мен дамуы үшін əлеуметтік-психологиялық 
жəне педагогикалық жағдай тудыратын мамандардың ұйымдық қызметінің тұтас 
жүйесін білдіреді, даму мүмкіндігі шектеулі баланы психологиялық-педагогикалық 
қолдау қызметі психологиялық-медициналық-педагогикалық консультацияның (бұдан 
кейін –  ПМПК) ұсынысы мен қорытындысының нəтижесінде ұйымдастырылады 
жəне білім беру ұйымдарының ішінде штаттық мамандармен (арнайы педагогпен, 
психологпен, логопед мұғаліммен, əлеуметтік педагогпен, ЕДШ маманымен жəне т.б.). 



            

    

    Сондай-ақ білім беру ұйымдарынан тыс арнайы білім беру ұйымдарының 
(психологиялық-педагогикалық түзету кабинеті, оңалту орталығы, түзету жəне 
инклюзивті білім беру кабинеті) мамандарымен, сондай-ақ   келісім шарт 
негізінде қызмет жасайтын арнайы (түзету) білім беру  ұйымдарының 
педагогтарымен іске асырылады, мүмкіндіктері шектеулі балаларды оқыту мен 
тəрбиелеуді жүзеге асыратын білім беру ұйымының педагогтар ұжымы. 
     Қазақстан Республикасының Президенті Н.Ə. Назарбаевтың «Қазақстан 
жолы – 2050: Бір мақсат, бір мүдде, бір болашақ» атты жолдауында 
«Мүмкіндігі шектеулі азаматтарға көбірек көңіл бөлуді, олар үшін Қазақстан 
кедергісіз аймаққа айналуы тиіс, ондай адамдарға қамқорлық көрсетілу тиіс – 
бұл өзіміздің жəне қоғам алдындағы біздің парызымыз» деп атап көрсетті.
      Осы алдыға қойылған міндеттерді жүзеге асыруда дефектолог, логопед, 
əлеуметтік педагог, пəн мұғалімдері, психолог  жəне ата – аналарға арналған 
мүмкіндігі шектеулі балаларды оқыту мен тəрбиелеуге, өмірге бейімдеуге 
байланысты көру, есту, сөйлеу бұзылыстары бар оқушыларға арналған оқулықтар, 
оқу əдістемелік құралдар, нұсқаулықтар, құрал жабдықтар қол жетімді емес. Осы 
қарама – қайшылықтардың шешімін іздестіру мақсатында “Көру, есту, сөйлеу 
бұзылыстары бар балалармен коррекциялық-педагогикалық жұмыстар” 
тақырыбына зерттеу жүргіздік.



ЖОБАНЫҢ МАҚСАТЫ:

    Жалпы білім беретін мектептердегі көру, есту, сөйлеу 
бұзылыстары бар балалармен коррекциялық-
педагогикалық жұмыстардың ерекшеліктерін анықтау



    Көру, есту, сөйлеу бұзылыстары бар балаларға    
   психологиялық-педагогикалық сипаттама беру;

  Көру, есту, сөйлеу бұзылыстары бар балалардың 
   оқыту ерекшеліктерін қарастыру;

Көру, есту, сөйлеу бұзылыстары бар балалармен 
коррекциялық-педагогикалық жұмыстарды 
ұйымдастыру жəне жүргізу жолдарын көрсету.

ЖОБАНЫҢ МІНДЕТТЕРІ:



АРНАЙЫ ПЕДАГОГИКА — көру, есту, сөйлеу 
мүшелерінде жəне ақыл-ойында табиғи бұзылыстары бар 

балаларды оқыту мен тəрбиелеу мəселелерін зерттейтін 
ғылым 

• Есту қабілеті бұзылған балаларды оқыту мен тəрбиелеумен айналысатын 
педагогиканың бір саласы. Есту қабілетінің бұзылуы сыртқы, ортаңғы жəне 
ішкі құлақтарды зақымдайтын аурулар нəтижесінде пайда болуы мүмкін.

Сурдопедагогика  

• Көру қабілеті бұзылған балаларды оқыту жəне тəрбиелеумен айналысатын 
педагогиканың бір саласы. Көру қабілетінің бұзылу деңгейіне қарай олар 
көрмейтін жəне нашар көретіндер болып бөлінеді.

Тифлопедагогика

• Тіл бұзылыстары, оны жою мен оның алдын алудың əдістері мен қағидаларын 
зерттейтін ғылымның бір саласы. Бала тілінде болатын  бұзылыстарды 
зерттеп, оны жоюдың жолдарын іздестіретін арнайы педагогика тарауының 
бірі.

Логопедия



Көру, есту, сөйлеу бұзылыстары бар балаларға 
психологиялық –педагогикалық сипаттама

Көру бұзылыстары 
бар балалар 

• 1-топ мүлдем 
көрмейтін балалар; 

• 2-топ көру деңгейі 
төмен балалар;

• 3-топ көру деңгейі 
функционалдық 
бұзылған балалар. 
(қыли, амблиопия)

Есту бұзылыстары 
бар балалар 

•  тұрақты (есту қабілеті 
қалыпқа келмейді)

•  екі жақтылы есту 
қызметінің бұзылысы 
(құлақ ауруы); 

• Қоршаған ортамен 
қатынасқа түсудің 
қиындығы немесе 
мүлдем болмауы.      
Бұл категориядағы 
балалар естудің 
түрлілігіне байланысты 
өзіндік топтарға 
ұсынылады. Нашар 
еститін жəне естімейтін 
деп ажыратылады.

Сөйлеу бұзылыстары 
бар балалар 

• Ауызша сөйлеу тілінің 
бұзылуы. (сөйлеу тілінің 
сыртқы -фонациялық  
өңделуінің бұзылуы, сөйлеу 
тілінің ішкі -семантикалық  
өңделуінің бұзылуы;

• Дауыстың бұзылуы 
(афония, дисфония, 
фонестения).

• Сөйлеу тілінің 
жылдамдығы мен 
ырғақтылығының бұзылуы 
(тахилалаия, брадилалия, 
тұтықпа).

• Тіл дыбыстарының 
айтылуының бұзылуы 
(дислалия, ринолалия, 
дизартрия)

• Жазбаша сөйлеу тілінің 
бұзылуы (дислексия, 
дисграфия, дизорфография).



Көру бұзылыстары бар 
балалардың оқыту  ерекшеліктері
          Орта білім алуы төмендегі себептерге: көрмейтін жəне 

нашар көретін оқушылардың танымдық қызметінің 
ерекшелігіне; оқу қарқынының баяулығы жəне жалпы білім 
беру пəндеріне елестету олқылықтарын толтыру мен 
оқушылардың қоршаған орта туралы білімдеріне мүмкіндік 
беретін пропедевтикалық бөлімдерді қосу қажеттілігіне; 
көрмейтіндермен ақпарат алудың сукцессивті тəсілін 
пайдалануына (ұстап көру арқылы ақпарат алуды пайдалану); 
Брайль жүйесі бойынша жазу мен оқуға үйретудің 
ерекшеліктеріне; рельефті суреттер жəне сызбаларды оқуға; 
тифлоприборларды жəне бақылау, тəжірибелік жəне 
лабораториялық жұмыстар жүргізу барысында кеңістікте 
бағдарлай алуға арналған құралдарды пайдалану 
қажеттілігіне байланысты.



Көру  бұзылыстары бар балалармен коррекциялық-
педагогикалық жұмыстарды ұйымдастыру жəне жүргізу 

жолдары
      Көрмейтін, нашар көретін жəне кейіннен көрмей қалған балаларға 
арналған арнайы жалпы білім беру ұйымының міндеттері алғашқы 
ауытқушылықтар, қимыл-қозғалыс аясының бұзылыстарының, кеңістікте 
бағдарлауының орнын толтыру,  ұғымдар мен түсініктер жүйесін 
қалыптастыру, заттық-практикалық қызметін, əлеуметтік қарым-қатынас 
дағдыларын дамыту. 
   Көрмейтін жəне нашар көретін оқушыларды оқыту негізгі мектептегі 
оқыту мерзімі ұлғаюына байланысты оқу материалын өзгерту жəне қайта 
қарастыру ескерілген жалпы білім беру мектебінің бағдарламалары 
бойынша іске асырылады. 
    Көрмейтін оқушыларды оқыту процесінде Брайль жүйесі бойынша  
рельефті-нүктелік қаріппен басылған жалпы білім беру мектебінің 
оқулықтары, оқу құралдары мен əдебиеттері қолданылады. 
    Нашар көретін оқушыларды оқыту көру арқылы қабылдауы үшін 
қолжетімді ірі қаріппен жəне арнайы дайындалған суреттермен басылған 
жалпы білім беру мектебінің оқулықтары бойынша жүргізіледі. 
Күрделі бұзылыстары бар көрмейтін жəне нашар көретін оқушылар  барлық 
оқу жылдарында арнайы оқу жоспарлары мен бағдарламалар бойынша білім 
алады. 
        Көрмейтін, нашар көретін жəне кейіннен көрмей қалған балаларды 
оқыту процесінде жұмыстың арнайы түрлері мен əдістері, көрнекі құралдар, 
тифлотехника жəне басқалары қолданылады.





Есту бұзылыстары бар 
балалардың оқыту  ерекшеліктері
                Есту бұзылыстары бар балалардың, еститін балаларға қарағанда, заттармен 

арнайы емес əрекет жасаудан арнайыға ауысуы нақты заттық əрекеттерді орындауы 
баяу. Есту бұзылыстары бар балаларда бұл процесс арнайы үйретусіз баяу жəне 
бірқалыпты емес өтеді, кейбір əрекеттер түрлері оларда 2 - 2,5 жаста, тіпті 
мектепалды кезеңде ғана пайда болады. Балалар тек кейбір əрекеттерді орындайды, 
жиі жақсы таныс заттармен ғана.

                    Заттық іс-əрекет негізінде есту бұзылысы бар баланың барлық қабылдау 
түрлері дамиды, бірінші қатарда - көру /заттық əрекеттерді іске асыруда көмек етеді/; 
қозғалыстары дамып, күрделенеді, негізгі ойлау түрі - бейнелі-əрекеттік -
қалыптасады. Сюжетті-рольдік ойын - мектепалды жастағы балалардың негізгі іс-
əрекеті. Ерекшеліктері: есту бұзылысы бар балалардың ойындарында үлкендердің 
өмірлері, олардың іс-əрекеттері жəне қарым-қатынастары бейнеленеді. Ойын іс-
əрекетін меңгеру арқылы олардың əрекеттері күрделеніп, толықтырыла түседі.

                    Есту бұзылыстары бар балалардың психикалық дамуының ерекшеліктерін 
анықтауда жанжақтылықты қамтамасыз ететін жүйелілік принципін сақтау қажет: 
есту қалпын, вестибулярлы аппараттың қалпын, қозғалыс жəне сөйлеу дамуының 
деңгейін.



Есту  бұзылыстары бар балалармен коррекциялық-
педагогикалық жұмыстарды ұйымдастыру жəне жүргізу 

жолдары
       Естімейтін, нашар еститін жəне кейіннен естімей қалған балаларға арналған 
арнайы білім беру ұйымдары есту мен көру негізінде қарым-қатынас пен ойлау құралы 
ретінде ауызекі сөйлеу тілін қалыптастырумен тығыз байланыста бола отырып, 
балаларды жан-жақты дамытуды, өз бетінше өмір сүруге қажетті жалпы білім алу, 
еңбек ету жəне əлеуметтік дайындықтан өту үшін олардың психикалық жəне дене 
дамуындағы ауытқушылықтарын түзету мен орнын толтыруды жүзеге асырады. 
    Интеллектісі сақталған есту қабілетінде бұзылыстары бар балаларды оқыту мынадай 
тəртіпте: 
1) естімейтін оқушылар дайындық сыныбы мен 1-7 сыныптарда арнайы 
бағдарламалар бойынша, 8 сыныптан бастап оқушылардың білім алудағы 
мүмкіндіктеріне қарай бейімделген жалпы білім беру мектептерінің бағдарламалары 
мен оқулықтары бойынша; 
2) нашар еститін жəне кейіннен естімей қалған балалар дайындық жəне 1-4 сыныптарда 
арнайы бағдарламалар бойынша, 5 сыныптан бастап оқушылардың білім алудағы 
мүмкіндіктеріне қарай бейімделген жалпы білім беру мектептерінің бағдарламалары 
мен оқулықтары бойынша; 
3) ақыл-ой кемістігі бар естімейтін жəне нашар еститін оқушылар зерде бұзылыстары 
бар балалар мен есту қабілетінде бұзылыстары бар балаларға арналған бағдарламалар 
мен оқулықтар бойынша іске асырылады. 
         Есту арқылы қабылдауы мен айтуын дамыту бойынша жеке сабақтар оқу күні 
ағымында жəне сабақтан тыс уақытта жүргізіледі. 
Оқушылардың есту арқылы қабылдауы мен айтуын дамыту бойынша жеке сабақтарға 
бару кестесі білім беру ұйымының əкімшілігімен бекітіледі.





Сөйлеу бұзылыстары бар 
балалардың оқыту  ерекшеліктері
                 Сөйлеу тілінде бұзылыстары бар балаларға арналған арнайы (түзету) білім беру ұйымының 

ерекше міндеті сөйлеу тілінің дамымауын алдын алу жəне онымен байланысты психикалық даму 
ерекшеліктері болып табылады. 

                  Сөйлеу тілінде бұзылыстары бар балаларға мектепте білім беру құрылымы төмендегідей: 
        1) бастауыш білім беру деңгейі 0, 1-4 сыныптар;  
        2) негізгі орта білім беру деңгейі – 5-10 сыныптар.
       Негізгі орта білім беру деңгейінен кейін бітірушілер жалпы орта білім беру деңгейінде жəне 

мамандық алу үшін жалпы білім беру мектебіне немесе техникалық кəсіптік колледждерге 
ауысады. 

                    Бастауыш білім беру деңгейінде оқыту арнайыдидактикалық материалдарды қолдану 
арқылы арнайы бағдарламалар бойынша іске асырылады. Негізгі орта білім беру деңгейінде оқу 
процесі мазмұны бейімделетін жəне оқыту мерзімдерін бір жылға арттыруды ескере отырып 
қарастырылатын жалпы білім беру бағдарламалары бойынша іске асырылады. 

                    Білім алушылардың сөйлеу тілінің даму деңгейін ескере отырып, қазақ, орыс жəне шетел 
тілдерін оқытуға сағаттарды бөлуде нұсқалық рұқсат етіледі. 

                    Логопедиялық түзету жұмысы оқушының тұлғалық жəне зияткерлік əлеуетін дамытуды 
қамтамасыз ететін сөйлеу тілінде бұзылыстары бар балаларға мектепте білім беру жүйесінің 
қажетті компоненті болып табылады. Арнайы логопедиялық жəне түзету-педагогикалық қолдау 
сөйлеу тілі режимін сақтай отырып, барлық сабақтарда жəне сабақтан тыс уақытта көрсетіледі.

 



Сөйлеу  бұзылыстары бар балалармен коррекциялық-
педагогикалық жұмыстарды ұйымдастыру жəне жүргізу 

жолдары

         Сөйлеу тілінде бұзылыстары бар балаларға арналған арнайы 
(түзету) білім беру ұйымының ерекше міндеті сөйлеу тілінің 
дамымауын алдын алу жəне онымен байланысты психикалық даму 
ерекшеліктері болып табылады. 
        Білім алушылардың сөйлеу тілінің даму деңгейін ескере отырып, 
қазақ, орыс жəне шетел тілдерін оқытуға сағаттарды бөлуде нұсқалық 
рұқсат етіледі. 
       Логопедиялық түзету жұмысы оқушының тұлғалық жəне 
зияткерлік əлеуетін дамытуды қамтамасыз ететін сөйлеу тілінде 
бұзылыстары бар балаларға мектепте білім беру жүйесінің қажетті 
компоненті болып табылады. 
       Арнайы логопедиялық жəне түзету-педагогикалық қолдау сөйлеу 
тілі режимін сақтай отырып, барлық сабақтарда жəне сабақтан тыс 
уақытта көрсетіледі.
 





 Көру, есту, сөйлеу бұзылыстары 
бар балалармен жүргізілетін

 түзету жұмыстарының түрлері





  Ұсақ қол қимылдарын дамыту жаттығулары







      Ұсақ қол моторикасын дамытуға    
               арналған тапсырмалар

1. Қыстырғыштардың көмегімен кірпіге инелерін, күнге оның сəулелерін, ағашқа 
жапырақтарын қыстырып көр.

    



2. Құм терапиясы.  «Бұл құмда не тығылған?»
Құмға қолын түсіріп, тығылған геометриялық пішіндерді тауып көр. 
Ал енді үлгіге қарап, осы пішіндерден үйді құрастыр. 
Үлгі: 
         



      3.Екі алақанның арасына ермексазды салып дөңгелет. 



  4. Пілге қорған салып көр.



“ШАШТАРАЗ” ойыны 
Ойынның шарты: Шаштараз салонына қуыршақтар өздерінің шаштарын 
сəндеуге келді. Қайшыны алып, кейіпкердің əрқайсысына шаштарын əдемілеп, сəндеп қой.



Қаламмен жұмыс “тізбекті аяқта” 
                  жаттығулары







Қорытынды
           Қорытындылай келе, жоба жұмысының негізгі мақсаттарына жету үшін мынадай 

жұмыстар жүргізілді:
• Есту, көру, сөйлеу  бұзылыстары бар балаларға  психологиялық жəне педагогикалық 

ерекшеліктері сипатталды;
• арнайы педагогиканың салалары сурдопедагогика, тифлопедагогика, логопедияға 

қысқаша түсінік берілді;
•  есту, көру, сөйлеу  бұзылыстары бар балалардың оқыту ерекшеліктеріне жалпы түсінік 

берілді;
•  есту, көру, сөйлеу  бұзылыстары бар балалармен коррекциялық-педагогикалық 

жұмыстарды ұйымдастыру жəне жүргізу жолдарына жалпы түсінік берілді;
•  Есту, көру, сөйлеу бұзылыстары бар балалармен жүргізілетін коррекциялық жұмыстар 

мен жаттығуларға тоқталдық;
• Мүмкіндігі шектеулі баламен жүргізілетін коррекциялық-педагогикалық 

жұмыстарында төмендегі мəселелерге көңіл бөлінді: көру, есту, сөйлеу бұзылыстары 
бар баланың танымдық жəне тұлғалық ерекшеліктері жеке түзету сабақтарында оқу 
материалдары  баланың даму ерекшеліктеріне сəйкес таңдалды. Бірінші кезекте оқуға 
деген жағымды түрткі қалыптастырып, баланың дамуын, қалыптасуын жетілдіретін  
жарқын эмоционалды көріністерді тудыратын, ой-өрісін кеңейтетін материал алынуы 
керек деп қорытындыланды.

